 21 fevral Ana Dili  günü 

Pakistan  dövlətinin şovinist siyasəti nəticəsində azınlıqda olan Ordu dili çoxunluğu təşkil edən  bənqal dilini qadağan  etmişdir. 21, 22  fevral 1952-ci ildə bu siyasətə müxalif olan Bənqladeş  milləti  öz ana dili (Bənqal dili)-nin azad olmasını tələb edərək aksiya keçirdi. Ancaq  Pakistan polisi və silahlı qüvvələrinin hücumu nəticəsində 3  nəfər ( bir  ustad, bir tələbə və bir nəfər də ədliyyə vəzifəlisi ) şəhid oldular.

1999-ci ilin noyabr ayında  Bənqladeş nümayəndələri  21  fevralı   həmən şəhidlərin  naminə  ana dili  günü adlanması üçün müraciət etdilər. Yunisko növbəti iclasında 21 fevralı dünya ana dili günü elan etdi  və üzv məmləkətlərə bildirdi ki, bu gün  məktəblərdə, universitetlərdə, hünəri və ədəbi mərkəzlərdə  ana dilinin  əhəmiyyəti haqqda  klaslar  və danışıqlar aparılsın. Ana dili ana  kimi əzizlənsin. Dünyada  danışılan dillərin  həyatının davamı haqqda mübahisələr  edilib və imkanlar araşdırılsın.  

Ana dilinin  əhəmiyyəti haqqda çoxlu konfranslar və seminarlar keçirilib. Dil  insanın varlığı və onun ayrılmaz hissəsidir. İnsanın  mədəni, içtimai, siyasi və iqtisadi  xarakterinin  təkamülündə ana dilinin böyük əhəmiyyəti var. İnsanın dilinə qadağan qoyanlar əslində bəşəriyyətin təkamülünə və təbiətin qanununa zidd olan sistem ya şəxslərdilər.  İnsanın  doğumu ilə bərabər bəxş olunmuş bu nemətin hər hansi bəhanə ilə     qadağan olunması  cinayətdir. Bir dilin  həzf olunması  bir millətin  həzfi mənasındadır.

Yuneskonun qərarı və dünyada   ana dili  öz hörmət  və diqqətini  qazanmasına baxmayaraq təəssüflər olsun ki, XXI əsrdə İran adlanan ölkədə  bizim ana dilimiz  hələ də yasaqdır, hələ də  kitablarımız   qadağandır. Türkcə yazmaq  qanuni cürm sayılır və türkcə yazanlar sadəcə türkcə yazdıqları üçün  zindan və işgəncə olurlar. Ana dilimizdə oxumaq haqqımız yoxdur. Uşaqlarımıza ana dilimizin öyrədilməsi yasaqdır. Məktəblərdə zorla fars dilini öyrətməklə bizim uşaqlarımızı özümüzdən biganələşdirib asimilə siyasəti tətbiq olunur. XXI əsrdə bizim öz uşaqlarımıza öz adlarımızı  qoymaqa haqqımız yoxdur. XXI əsrdə İran adlanan siyasi  coğrafiyada iyalətlərimizin, şəhərlərimizin, kəndlərimizin, məhəllələrimizin, küçələrimizin, dənizlərimizin, çaylarımızın, dağlarımızın adı  dəyişdirilib və farslaşdırılır.
Dünya 21 fevralı  ana dili  günü münasibətinə bayram etsə də bizim hətta təkcə bu günüdə bir beynəmuləl gün kimi bayram etmyə belə  haqqımız yoxdur. Yəni ildə bir gün də  olsun belə  bizə bu haqqı vermirlər ki öz  dilimizi əziz tutub bayram edək. 

XXI əsrdə fars  şovinizmi, Pakistanın 1952-ci  ildəki şovinist siyasətindən daha da qəddar siyasət tutaraq Iran adlanan ölkədə əksəriyyətin dilini qadağan edibdir. Xatirlatmaq lazimdir ki, İran adlanan siyasi coğrafiyada  yaşayan millətlərin 70% dan artığı qeyri  farsdır   və  30%- ın əsirdirlər. Bu əsir düşmüş millətlərin ibtidai insan haqqları tapdalanır. Ana dilləri hətta ana dili günündə də belə qadağandır.

Bu vasitə ilə bütün insan haqqlarının keşiyində duran  beynəlxalq təşkilatların diqqətini  İranda əsir  duşmuş, 2-ci ya 3-cü dərəcəli vətəndaş statusuna məhkum olan qeyri fars millətlərin  qara taleyinə cəlb edirik .
 Bu ölkədə 35.000.000 Azərbaycan türkünün türkəm deməyə haqqı yoxdur. Türklər o qədər  təhqir olunub ki, bir çoxu öz  türklüyünü danıb və ya türkəm deməyə utanır. Ərəblər, bəluclar, giləklər, türkmənlər, lorlar, kürdlər, mazların da  haqqları   Azərbaycanlılar kimi fars şovinizminin qara  pəncəsinin  altında  tapdalanıb və tapdalanır.  
Güney Azərbaycan İstiqlal Partiyası (GAİP) nin nökteyi nəzərindən bu millətlərin haqqları İran tərkibində heç zaman təmin oluna  bilməz. Bəlkə  bu millətlərin təkcə qurtuluş yolu Bənqladeş kimi istiqlaldadır. Məhz buna görə də bütün milli haqqların müdafiə edən şəxsləri öz sıralarımıza dəvət edərək beynəlxalq təşkilatlarından da  bu haqqların əldə edilməsi üçün  insani yardım  və himayələrini  gözləyirik.
Güney Azərbaycan İstiqlal Partiyası  (GAİP) 21 fevral ana dili günü münasibətinə  bütün insanları təbrik edib bütün dillərin azad  olmasını arzulayır. Umarıq ki, heç bir  ana  öz uşağından  və heç bir uşaq da anasından və ana dilindən  məhrum olmasın.
Diqqətiniz  üçün sağ olun.

